
A.L. 57 tal-2015

ATT DWAR L-ARBITRAĠĠ
(KAP. 387)

Regolamenti tal-2015 li Jemendaw ir-Regoli dwar l-Arbitraġġ

BIS-SAĦĦA tas-setgħat mogħtija bil-paragrafu (ii) tas-
subartikolu (1) tal-artikolu 10 tar-Regoli dwar l-Arbitraġġ, iċ-Ċentru
dwar l-Arbitraġġ ta’ Malta, bl-approvazzjoni tal-Ministru għall-
Ġustizzja, Kultura u  Gvern Lokali u l-Ministru għall-Finanzi, għamel
ir-regoli li ġejjin:-

Titolu.

L.S. 387.01

1.  It-titolu ta’ dawn ir-regoli hu r-Regoli tal-2015 li
Jemendaw ir-Regoli dwar l-Arbitraġġ, u dawn ir-regoli għandhom
jinqraw u jinftiehmu ħaġa waħda mar-Regoli dwar l-Arbitraġġ, hawn
iżjed ’il quddiem imsejjħa "ir-regoli prinċipali".

Tissostitwixxi l-
paragrafu 3 tat-
Taqsima II tal-
Appendiċi A 
tar-regoli 
prinċipali.

2. Il-paragrafu 3 tat-Taqsima II tal-Appendiċi A tar-regoli
prinċipali għandu jiġi sostitwit b’dan li ġej:

"3. Fil-każ ta’ arbitraġġi mandatorji, id-dritt tat-
tribunal tal-arbitraġġ huwa ta’ mitejn, sebgħa u tletin euro u
disgħa u għoxrin ċenteżmu (€237.29):

Iżda fil-każ ta’ tilwimiet dwar it-traffiku ta’ vetturi bil-
mutur fejn il-valur tat-tilwima ma jkunx jeccedi l-elf, mija u
erbgħa u sittin euro u disgħa u disgħin ċenteżmu (€1,164.99) u
fil-każ ta’ tilwimiet dwar l-Aġenzija tal-Pagamenti, id-dritt tat-
tribunal tal-arbitraġġ huwa ta’ mija u tmintax-il euro u erbgħa u
sittin ċenteżmu (€118.64):

Iżda wkoll li d-drittijiet ta’ hawn fuq ma jinkludux it-
tarrifa ta’ ħamsa u tletin euro (€35) għal kull seduta u t-tariffa
ta’ ħamsa u sebgħin euro (€75) għall-aċċessi. L-ebda tariffa ma
tkun dovuta jekk ikunu miżmuma iżjed minn sitt seduti:

Iżda wkoll it-tribunal tal-arbitraġġ jista’, f’ċirkostanzi
speċjali, jitlob għal spejjeż supplimentari.

Id-dritt tat-tribunal tal-arbitraġġ għandu jiġi mħallas
proviżorjament mir-rikorrent meta jiġi ppreżentat l-Avviż.".

